
TINGBAOT STORI.—RIDIM AESEA 38:1-9.
Tokbaot prea we Hesekia i mekem long fulhat blong hem, olsem we yu pijarem.
(Ridim vas 3 bakegen.)

?Yu ting se voes blong Aesea i olsem wanem taem hem i talemaot ol tok blong Jehova
long Aesea 38:5-8?

?Yu ting se Hesekia i harem olsem wanem taem Aesea i talem long hem se bae hem
i oraet bakegen mo i laef?

TRAEM SAVE MOA.
?Antap long sik blong hem, wanem narafala samting we Hesekia i save wari from?
(Faenemaot: Ridim Aesea 36:1; 38:6.)

?Wanem i mekem se Jehova i lesin long prea blong Hesekia? (Ridim 2 Kronikel 31:
20, 21; Aesea 38:3.)

?From wanem i had blong Aesea i gobak luk Hesekia blong talemaot wan mesej
we i defren long profet tok we hem i talemaot fastaem?

?Olsem wanem yu save se sado ya we i muf, i no wan drim, be i wan merikel
we i hapen? (Ridim 2 Kronikel 32:24, 31.)

BLONG OL YANGFALA

God i Hilim Hesekia

Ol advaes: Yu mekem eksasaes ya long wan ples we i kwaet. Taem yu ridim ol vas ya,
yu traem pijarem se yu stap long taem ya we stori i stap hapen. Yu luk ol samting
raonabaot. Harem ol man i toktok. Haremsave filing blong ol man long stori ya.
Yu tingbaot stori ya olsem se i stap hapen long fored blong yu.
Ol man long stori: Hesekia, Aesea
Ol bigfala poen: Hesekia i sik, i prea long God, mo God i hilim hem.

FOLEM SAMTING WE YU LANEM.
Raetemdaon ol samting we yu lanem long saed
blong . . .

Jehova i wantem tumas blong harem ol prea
blong yumi.

Olsem wanem blong gat wan gud nem wetem
God.

TINGBAOT OL KWESTIN YA:
?Wetaem mi save tingbaot blong prea moa
long Jehova?

?Olsem wanem mi save kamgud long fasin blong
mi blong prea?

?Long stori ya, wanem impoten lesen we mi
lanem, mo from wanem?

Traem tingbaot: Raetem stori ya olsem wan
nius. Raetemdaon ol samting we oli hapen
raonabaot long yu, mo yu mekem olsem se yu
stap intaviu long ol man we oli stap long taem ya
wetem olgeta we oli luk, mo harem evri samting
we i hapen.

